
MAKTABGACHA TA’LIM 
TASHKILOTIDA TARBIYACHI 

SHAXSIGA QO‘YILADIGAN 
ZAMONAVIY PEDAGOGIK 

TALABLAR
Gaziyeva Nigora shamsiddinovna

Angren universiteti “Pedagogika va psixologiya” kafedrasi
katta o‘qituvchisi

Abdiraxmonova Nilufar Muxiddinovna
Angren universiteti “Maktabgacha ta’lim” yo‘nalishi

4-bosqich talabasi

Annotatsiya: Maktabgacha ta’lim tizimi jamiyat taraqqiyotining poydevori bo‘lib, unda faoliyat yuritayotgan tarbi-
yachilarning kasbiy salohiyati, shaxsiy fazilatlari va pedagogik yondashuvi kelajak avlodning ma’naviy hamda intel-
lektual shakllanishiga bevosita ta’sir ko‘rsatadi. Ushbu maqolada zamonaviy tarbiyachi shaxsiga qo‘yilayotgan peda-
gogik talablar, ularning mazmun-mohiyati, innovatsion ta’lim yondashuvlari hamda xalqaro tajriba asosida tahlil qilinadi. 
Maqolada, shuningdek, O‘zbekiston Respublikasida olib borilayotgan ta’lim islohotlari, davlat siyosatida maktabgacha 
ta’lim sohasiga berilayotgan e’tibor, tarbiyachilarning kasbiy kompetensiyasini rivojlantirish masalalari chuqur yoritilgan. 
Pedagog shaxsining o‘z ustida ishlashi, zamonaviy texnologiyalarni o‘zlashtirishi, bolalarning psixologik xususiyatlarini 
hisobga olib, individual yondashuvni qo‘llay bilishi bugungi kunda asosiy talab sifatida e’tirof etilmoqda. Maqolada ushbu 
yo‘nalishdagi ilg‘or xorijiy tajribalar va ularning O‘zbekiston sharoitida qo‘llanish imkoniyatlari ham tahlil qilinadi.

Kalit so‘zlar: maktabgacha ta’lim, tarbiyachi shaxsi, zamonaviy pedagogik talablar, innovatsion ta’lim, kompetensiya, 
psixologik yondashuv.
Abstract: The preschool education system serves as the foundation of social development, and the professional com-
petence, personal qualities, and pedagogical approach of educators working in this field directly influence the moral and 
intellectual formation of the younger generation. This article analyzes the modern pedagogical requirements placed on 
preschool educators, their meaning and essence, innovative educational approaches, and international practices. The 
article also examines the ongoing educational reforms in Uzbekistan, the state’s attention to preschool education, and 
issues related to developing teachers’ professional competence. Furthermore, it highlights the importance of educators’ 
continuous self-development, mastering modern technologies, and applying individualized approaches based on chil-
dren’s psychological characteristics. The study additionally reviews advanced foreign experiences and their applicability 
within the context of Uzbekistan.

Key words: preschool education, educator’s personality, modern pedagogical requirements, innovative education, com-
petence, child psychology.
Аннотация: Система дошкольного образования является основой общественного развития, и профессиональная 
компетентность, личные качества и педагогический подход воспитателей напрямую влияют на духовное и интел-
лектуальное формирование подрастающего поколения. В статье анализируются современные педагогические 
требования, предъявляемые к личности воспитателя дошкольного образовательного учреждения, их сущность, 
инновационные образовательные подходы и международный опыт. Также раскрываются вопросы образова-
тельных реформ, проводимых в Республике Узбекистан, внимание государства к сфере дошкольного образования 
и развитие профессиональной компетентности педагогов. Отмечается важность постоянного профессионального 
роста воспитателя, освоения современных технологий и применения индивидуального подхода с учётом психо-
логических особенностей детей. Кроме того, рассматривается передовой зарубежный опыт и возможности его 
адаптации в условиях Узбекистана.

Ключевые слова: дошкольное образование, личность воспитателя, современные педагогические требования, 
инновационное обучение, компетентность, психология ребёнка.

KIRISH
“Biz yurtimizda Uchinchi Renessansni barpo etish masalasini strategik vazifa sifatida oldimizga qo‘yib, uni 

milliy g‘oya darajasiga ko‘tarmoqdamiz. Biz maktabgacha ta’lim va maktab ta’limi, oliy ta’lim tizimi hamda ilmiy-
madaniy muassasalarni bo‘lg‘usi Renessansning to‘rt uzviy halqasi, deb bilamiz. Maktabgacha ta’lim tash-
kiloti tarbiyachisi, maktab muallimi, professor-o‘qituvchilar va ilmiy-ijodiy ziyolilarimizni esa yangi uyg‘onish 
davrining to‘rt tayanch ustuni”, – deb hisoblaymiz. “Bu borada, avvalambor, yoshlar va bolalarga e’tibor va 
amaliy g‘amxo‘rlik ko‘rsatish, ularni jismoniy va ma’naviy barkamol etib tarbiyalashga alohida ahamiyat qarat-
moqdamiz. Bolalarni kichik yoshdan boshlab rivojlantirish orqali kelajakda ularning o‘zligini to‘la namoyon 
etishiga mustahkam zamin yaratayapmiz. Zero, bu ezgu maqsadimiz yo‘lida sarflangan investitsiyalar ertaga 
bir necha barobar ortig‘i bilan qaytishiga shubha yo‘q”, – degan edi Shavkat Mirziyoyev.

Prezident tomonidan maktabgacha ta’lim, umumiy o‘rta ta’lim, oliy ta’lim tizimi hamda ilmiy-madaniy muas-
sasalar “bo‘lg‘usi Renessansning to‘rt uzviy halqasi” sifatida e’tirof etilgani bejiz emas. Ushbu tizimlar o‘zaro 
bog‘liq holda ishlaganda, yosh avlodda ilmga muhabbat, tafakkur kengligi, milliy va umuminsoniy qadriyat-
larga hurmat shakllanadi. Natijada jamiyatda ma’naviy uyg‘onish, intellektual yuksalish va innovatsion tafakkur 
muhitini yaratish mumkin bo‘ladi. Shuningdek, MTT tarbiyachisi, maktab o‘qituvchisi, professor-o‘qituvchilar va 
ilmiy-ijodiy ziyolilar “yangi Uyg‘onish davrining to‘rt tayanch ustuni” deb e’tirof etilishi, ularning jamiyatdagi o‘rni 
va mas’uliyatini yanada yuksak darajaga ko‘tarmoqda. Chunki aynan shu toifa vakillari yosh avlodni ma’naviy 
yetuk, bilimli, mustaqil fikrlaydigan shaxs sifatida tarbiyalaydi.

Darhaqiqat, bugungi globallashuv va raqobat muhitida inson kapitalini rivojlantirish, ayniqsa, maktabgacha 
ta’lim tizimini mustahkamlash davlat siyosatining ustuvor yo‘nalishlaridan biri sifatida e’tirof etilmoqda. Chunki 
bola shaxsining shakllanishi, ijtimoiy moslashuvi va kognitiv rivoji aynan maktabgacha yosh davrida asosla-
nadi. Shu bois tarbiyachining shaxsiy va kasbiy sifati, uning pedagogik mahorati, psixologik tayyorgarligi va 
zamonaviy kompetensiyalari ta’lim sifatining eng muhim omilidir. Tarbiyachi nafaqat bilim beruvchi mutaxassis, 
balki bolalarning dunyoqarashi, xulqi, hissiy holati va qadriyatlarini shakllantiruvchi yetakchi shaxs sifatida 
namoyon bo‘ladi. Shu nuqtayi nazardan, tarbiyachining pedagogik madaniyati, kommunikativ ko‘nikmalari, 
empatiyasi va innovatsion tafakkuri – zamonaviy maktabgacha ta’lim tizimining poydevoridir.

MAVZUGA OID ADABIYOTLAR SHARHI
Maktabgacha ta’lim tizimi samaradorligi eng avvalo unda faoliyat yuritayotgan tarbiyachilarning shaxsiy 

va kasbiy fazilatlariga bevosita bog‘liqdir, chunki tarbiyachi bolaning ilk ijtimoiy tajribasini shakllantiruvchi, 
uni jamoaga moslashtiruvchi, ma’naviy-axloqiy qadriyatlarni singdiruvchi asosiy shaxs hisoblanadi. Shu bois 
bugungi kunda tarbiyachidan nafaqat kasbiy mahorat, balki keng dunyoqarash, kommunikativ salohiyat, psi
xologik tayyorgarlik va innovatsion tafakkur talab qilinadi. Pedagogika fani nuqtayi nazaridan tarbiyachining 
shaxsiy sifati uch asosiy yo‘nalishda ko‘riladi: axloqiy-ma’naviy fazilatlar, kasbiy kompetensiyalar va ijodiy 
yondashuv, hamda har bir yo‘nalish bolaning rivojlanishida muhim o‘rin tutadi. Tarbiyachining axloqiy yetukligi 
uning kasbiy faoliyatidagi eng muhim ko‘rsatkichlardan biri bo‘lib, bola kattalarning xatti-harakatlariga taqlid 
qilib ularni o‘z hayotiga ko‘chiradi. Shuning uchun tarbiyachi o‘zida odob, halollik, mehribonlik, sabr-toqat, 
adolat, vijdonlilik kabi insoniy fazilatlarni mujassamlashtirgan bo‘lishi zarur, chunki shaxsiy namuna tarbiya 
jarayonining eng samarali vositalaridan biridir. O‘zbekiston Respublikasining “Ta’lim to‘g‘risida”gi Qonunida 
ham pedagog shaxsiga nisbatan yuqori axloqiy mas’uliyat va kasbiy etika talab qilinadi, xususan tarbiyachi o‘z 
faoliyatida milliy qadriyatlar, insonparvarlik, bolaga hurmat, uning qadr-qimmatini e’zozlash tamoyillariga amal 
qilishi lozimligi belgilangan.

TADQIQOT METODOLOGIYASI
Zamonaviy tarbiyachi faoliyati faqatgina bolalarni parvarishlash va o‘yin faoliyatini tashkil etish bilan 

chegaralanmaydi. U pedagogik, psixologik, kommunikativ, ijtimoiy va axborot texnologiyalaridan xabardor 
bo‘lishi kerak. Kasbiy kompetensiyalar deganda tarbiyachining bolalar bilan ishlashdagi malakasi, innovat-
sion ta’lim usullarini qo‘llay bilish qobiliyati, ota-onalar bilan samarali hamkorlik o‘rnatish ko‘nikmasi hamda 
bolalarning individual xususiyatlarini hisobga olib, ularga mos yondashuvni tanlay olish qobiliyati tushuniladi. 
Bugungi kunda O‘zbekiston Respublikasi Maktabgacha va maktab ta’limi vazirligi tomonidan ishlab chiqilgan 
“Tarbiyachi kompetensiyalar modeli”da tarbiyachidan quyidagi yo‘nalishlarda tayyorgarlik talab qilinadi:

•	 pedagogik jarayonni rejalashtirish va tashkil etish malakasi;

•	 bolalarning yosh va psixologik xususiyatlarini hisobga olish;

•	 ijodkorlik va muammoli vaziyatlarni hal etish ko‘nikmasi;

•	 kommunikativ madaniyatni rivojlantirish;

•	 zamonaviy axborot texnologiyalarini ta’lim jarayoniga tatbiq etish. 

Mazkur talablar nafaqat kasbiy faoliyat samaradorligini oshiradi, balki bolalarda mustaqil fikrlash, ijodkorlik 
va ijtimoiy faollikni shakllantirishga ham xizmat qiladi. Har bir tarbiyachi bola ruhiyatini his etishi, uning kayfi-
yatini, hissiy holatini, o‘ziga xos xarakterini to‘g‘ri tushuna bilishi kerak. Bu jarayonda empatiya – ya’ni bosh-
qalarning his-tuyg‘usini tushunish va ularga mos ruhiy qo‘llab-quvvatlash qobiliyati muhim ahamiyat kasb etadi. 
Psixologiyada bu holat “emosional intellekt” deb ataladi. Bolalarning rivojlanish bosqichlarini yaxshi bilgan, 
ularning ehtiyojlarini sezgan tarbiyachi ularning ichki dunyosiga kirib, individual yondashuv orqali ijobiy muhit 
yaratadi. Shuning uchun tarbiyachi uchun psixologik barqarorlik, muvozanat, ijobiy fikrlash va sabr-toqat kasbiy 
muvaffaqiyat kalitidir.

TAHLIL VA NATIJALAR
Zamonaviy maktabgacha ta’lim jarayonida ijodiy yondashuv yetakchi o‘rin tutadi. Tarbiyachi bolalarga 

tayyor bilimlarni emas, balki o‘z fikrini erkin ifoda etish, kuzatish, sinash, topish va kashf etish imkonini yaratishi 
zarur.

Bugungi ta’lim jarayoniga interfaol metodlar – “aqliy hujum”, “rol o‘ynash”, “konseptual xarita”, “case study” 
kabi usullarni kiritish tarbiyachining innovatsion tafakkurini rivojlantiradi. Shu orqali bola o‘qish jarayonida faol 
ishtirokchi, yaratuvchi va mustaqil qaror qabul qiluvchi shaxsga aylanadi.

Tarbiyachi shaxsida ijodiy yondashuvning shakllanishi, avvalo, uning o‘z kasbiga bo‘lgan muhabbatidan 
kelib chiqadi. Kasbni sevgan insonda yangilik yaratish istagi kuchli bo‘ladi. Bunday pedagoglar bolalarga 
nafaqat bilim, balki ilhom, ishonch va motivatsiya ham bera oladi.

Tarbiyachi – jamiyat oldida ijtimoiy mas’uliyatni o‘z zimmasiga olgan shaxsdir. Chunki aynan u orqali jami-
yatning ertangi qiyofasi shakllanadi. Shu sababli tarbiyachi nafaqat bolalarga, balki ota-onalarga, mahalla 
va jamoatchilikka ijobiy ta’sir ko‘rsatadi. Tarbiyachining ijtimoiy mas’uliyati, eng avvalo, o‘z kasbiga sadoqat, 
bolalarga mehr, jamiyat oldidagi burchni anglash va ta’lim-tarbiya jarayonidagi halollikda namoyon bo‘ladi. 
Maktabgacha ta’lim tashkilotida tarbiyachi shaxsiga qo‘yiladigan zamonaviy pedagogik talablar:

1.	 Pedagogik bilim va ko‘nikmalar – tarbiyachi bolalar psixologiyasi, ta’lim metodikalari va pedagogik 
texnologiyalarni yaxshi bilishi, ulardan samarali foydalanishi talab qilinadi.

2.	 Pedagogik mahorat va kreativlik – bolalarni har tomonlama rivojlantirish uchun ijodiy yondashuvni qo‘llay 
bilish, o‘yin va interaktiv usullar yordamida ta’lim jarayonini qiziqarli va samarali tashkil etish zarur.

3.	 Kommunikativ ko‘nikmalar – bolalar bilan, ularning ota-onalari hamda jamoa a’zolari bilan samarali 
muloqot o‘rnatish qobiliyatiga ega bo‘lish.

4.	 Sabrlilik va mehr-shafqat – bola psixologiyasi va individual xususiyatlarini hisobga olib, sabr-toqatli va 
mehribon muhit yaratish.

5.	 Moslashuvchanlik va zamonaviy o‘zgarishlarga tayyorlik – ta’lim jarayonidagi yangi pedagogik 
yondashuvlar, texnologiyalar va me’yorlarni doimiy o‘rganish va amaliyotga tatbiq etish.

6.	 Axloqiy-psixologik barqarorlik – mas’uliyat, halollik, pedagogik etikaga rioya qilish va stressga bardoshli 
bo‘lish.

7.	 Jamoaviy hamkorlik qobiliyati – o‘qituvchilar, ota-onalar va boshqa mutaxassislar bilan birgalikda 
ishlashga tayyorlik.

8.	 Shaxsiy rivojlanishga intilish – doimiy o‘z-o‘zini takomillashtirish, malaka oshirishga intiluvchanlik.

9.	 Bolalarning individual ehtiyojlarini hisobga olish – har bir bolaning o‘ziga xos xususiyatlari, qobiliyatlari 
va qiziqishlarini aniqlash va rivojlantirishga yo‘naltirilgan yondashuvlarni qo‘llash.

Zamonaviy tarbiyachi – bu nafaqat bolalarga bilim beruvchi, balki ularning shaxs sifatida shakllanishida 
muhim rol o‘ynovchi, insonparvar va ijtimoiy faol mutaxassisdir. Maktabgacha ta’lim tashkilotida faoliyat yuri-
tayotgan har bir tarbiyachi shaxsiy fazilatlari, psixologik tayyorgarligi, madaniyati, nutqi va muloqot mahorati 
bilan boshqalarga namuna bo‘lishi lozim. Chunki bola ilk ijtimoiylashuv jarayonini aynan tarbiyachi orqali amalga 
oshiradi.

Tarbiyachining halolligi, mehribonligi, sabr-toqati, o‘z ishiga sadoqati – bu kasbning poydevoridir. Uning har 
bir so‘zi va harakati bolalar ongida chuqur iz qoldiradi. Shu sababli tarbiyachining shaxsiy madaniyati, ma’naviyati 
va pedagogik mas’uliyati yuqori darajada bo‘lishi zarur. Bugungi kunda O‘zbekiston Respublikasida ta’lim tizimi 

tubdan yangilanmoqda. “Ta’lim to‘g‘risida”gi Qonun, “Maktabgacha ta’lim va tarbiyani rivojlantirish konsepsi-
yasi” hamda O‘zbekiston Respublikasi Prezident qarorlari zamonaviy tarbiyachidan innovatsion fikrlashni, ijod-
korlikni va bolalarning individual xususiyatlarini inobatga olishni talab etmoqda. Zamonaviy pedagogik talablar 
quyidagi jihatlarni o‘z ichiga oladi: insonparvarlik va milliy qadriyatlarga tayanish; har bir bola o‘zining milliy o‘z
ligiga, tili, dini, urf-odatlariga hurmat bilan qarash ruhida tarbiyalanishi lozim; shaxsga yo‘naltirilgan yondashuv 
(har bir bolaning qobiliyati, temperamenti va rivojlanish sur’ati farqlidir; tarbiyachi bu farqlarni inobatga olgan 
holda individual ishlashni bilishi kerak). Innovatsion metodlardan foydalanish. Bugungi pedagog axborot 
texnologiyalarini bilishi, o‘yin, loyiha, STEAM texnologiyalari kabi metodlarni mashg‘ulotlarga tatbiq etishi zarur. 
Psixologik barqarorlik. Tarbiyachi o‘z hissiyotini boshqara olishi, stress holatlarda to‘g‘ri yo‘l tutishi va bolalarga 
ijobiy emotsional muhit yaratishi kerak.

XULOSA VA TAKLIFLAR
Dunyo miqyosida maktabgacha ta’lim tizimi bolalarning erkin fikrlashi va mustaqil qaror qabul qilishiga 

e’tibor qaratmoqda. Finlandiya, Yaponiya, Janubiy Koreya kabi davlatlar tajribasida tarbiyachi bolaning rahbari 
emas, balki hamrohi, yo‘lboshchisi sifatida ko‘riladi; u bola faoliyatiga nazoratdan ko‘ra yo‘naltirish orqali ta’sir 
etadi. O‘zbekistonda ham shu tajribalar asosida “Ilk qadam” davlat o‘quv dasturi joriy etildi. Bu dasturda tarbi-
yachidan bolalar bilan teng muloqotda bo‘lish, ularni mustaqil fikrlashga undash va ijodiy topshiriqlar orqali 
rivojlantirish talab etiladi. Tarbiyachining psixologik kompetensiyasi bolalar psixikasini tushunish, ularning kayfi-
yatiga qarab pedagogik ta’sir usulini tanlay olish qobiliyatini bildiradi; u har bir bolaning emotsional holatini 
kuzatib, zarurat tug‘ilganda individual yondashuvni amalga oshiradi. 

Kommunikativ malaka esa tarbiyachining ota-onalar, hamkasblar va rahbarlar bilan to‘g‘ri, samimiy 
aloqada bo‘lishini bildiradi, samarali muloqot muhitida bola, tarbiyachi va ota-ona o‘rtasida ishonchli hamkorlik 
shakllanadi. Tahlillar shuni ko‘rsatadiki, zamonaviy tarbiyachi uchun doimiy ravishda o‘z ustida ishlash, malaka 
oshirish va o‘z fanidagi yangiliklarni o‘rganish, har bir bolaning rivojlanish xususiyatlarini kuzatish va individual 
dastur asosida ishlash, axborot texnologiyalaridan foydalanishni chuqur o‘zlashtirish, psixologik madaniyat va 
emotsional intellektni rivojlantirish, milliy qadriyatlar va umuminsoniy tamoyillar uyg‘unligini saqlash ustuvor 
ahamiyatga ega. Maktabgacha ta’lim tizimi mamlakatimiz kelajagini belgilovchi eng muhim bo‘g‘indir; tarbiyachi 
shaxsi, uning kasbiy tayyorgarligi va insoniy fazilatlari bu tizimning poydevoridir. Shu bois, tarbiyachiga qo‘yila
digan zamonaviy pedagogik talablar – bu nafaqat kasbiy standartlar to‘plami, balki kelajak avlodni barkamol 
inson sifatida voyaga yetkazish uchun zarur bo‘lgan ijtimoiy zaruratdir.

6.	 Irbutayev N. X., Gaziyeva N. Sh. Bolalarning ijtimoiy moslashuvi. Toshkent, 2024.
7.	 UNICEF. Early Childhood Education in Central Asia: Country Report – Uzbekistan. 2023.
8.	 OECD. Starting Strong VI: Supporting Meaningful Interactions in Early Childhood Education and Care. Paris, 2021.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

